 ТӘРБИЕ ӘЛЕМІНЕ САЯХАТ
Тақырыбы: «Жақсыдан үйрен, жаманнан жирен»

Мақсаты:
1. балаларды жаман әдеттен аулақ болуға, үлкендерді сыйлауға, кішіге қамқор болуға  үйрету.

2. Ата-анаға мейірімді, туған жерге, айналадағы заттарға ұқыпты қарауға, мектеп мүліктерін сындырмауға баулу.

3. Оқушыларды имандылыққа, адамгершілікке тәрбиелеу.

1-бөлім. Әдеби-музыкалық композиция. Не деу керек?

Апаң сенің базардан,

Алма сатып әкелді,

Ең үлкенін, жақсысын,

Саған тандап әкелді.
Не деп барып жеу керек?

· «Рахмет, апа» деу керек.

Балалар жүр көшеде, 
Естіледі шу-айқай 

Сен де шықтың, көршіңді
Қағып кеттің байқамай.

Мұндайда не деу керек?

«Кешіріңіз!» деу керек.

Осы келген бетіңде

Допты қудың, жарыстың

Көшенің сол шетінде 
Кезікті бір танысың

Ұмыттың сен не деуді?

«Сәлеметсің бе!» деуді.

Үй артында қоқысты

Жатқан көптен үйіліп,

Тазалайды қарт кісі 

Белі зорға иіліп

Не дегенің жөн еді?

Барлығы:
«Көмектесейін» - деу керек.
Хор:
Оқулықты мектебің,

Берер саған теп – тегін,

Білмейсің-ау сен бірақ,

Қаншама еңбек кеткенін.

Оқулықты құрметте,

Күтіп ұста, кірлетпе.

Кішілерге табыс ет,

Дақ түсірмей бір бетке.

Ортаға екі оқушы шығады, біреуі - жақсы, біреуі – жаман.
Мұғалім:

Күнделікті өмірде кездесетін қандай заттарға ұқыпты карау керек?

Оқу құралдарына, киімдерімізге, мектеп мүліктеріне, ас атасына ұқыптылықпен қарауымыз керек.

2- бөлім. Мақал-мәтелдер

Сыйламаған жолдасын,

Сыйлай да алмас өз басын.

Өнерлі бала – сүйкімді, 

Жақсы бала – сүйікті. 

Ақылды аңдап сөйлер, 

Әр сөзін таңдап сөйлер.

Өнерлі адам өрге озар,

Өнерсіз адам жер соғар.

Біліп тұрсаң да сұрап ал.

Көп біл, аз сөйле.

Мұғалім: Тәрбие сағатымыздың тақырыбы «Жақсыдан үйрен, жаманнан жирен» деген мақалға не деп жауап берер едіңдер?

Оқушылыр: Аулақ жүріп жаман қылық, әдеттен, үйренеміз жақсы мінез әдеппен.

 3-бөлім. Ізгілік

- Сыйлап үлкен ағаны,
Сәлем берген баланы

Кім дейміз?

- Әдепті екен бұл дейміз!

- Кітап, дәптер, қаламы

Кір шалмаған баланы

Кім дейміз?

- Ұқыпты екен бұл дейміз!

- Таудай биік талабы, 

Жақсы оқитын баланы

Кім дейміз?

· Үлгілі екен бұл дейміз!

Көрініс
4-бөлім. Қазақтың ырымдары

Бүйіріңді таянба!

Жалғыз ағашты кеспе.

Үйді айналып жүгірме.

Отты шашпа,

Күлді баспа. 

Үлкеннің алдын кеспе. 
5-бөлім. «Ережелер әлемі»
1. Қонақтағы тәртіп.

2. Телефонмен сөйлесу мәнері.

3. Көшеде кездескенде.

4. Қалалық көліктегі тәртіп.

